
TÍÐINDI

Betri friður
Samanumtikið merkir gongd­
in, at trýstið á føroyingar í 

sambandi við grindadrápið 
er munandi linkað seinastu 
tvey árini.

- Vit uppliva tað eisini 
sum, at tað er betri friður 
nú, og støðan nú kann ikki 
samanlíknast við hana, tá 
ið Sea Shepherd var her 
í Føroyum, sigur Ólavur 
Sjúrðaberg, formaður í 
Grindamannafelagnum.

Hann heldur, at fleiri or­
søkir kunna verða til, at Sea 
Shepherd ikki hevur víst 
seg í Føroyum seinastu tvey 
árini.

- Tey hava verið ov 
ógvuslig í sínum átøkum, 
og í summum førum hevur 
tað verið eitt spæl fyri gall­
arínum, og tað haldi eg, at 
fólk hava funnið út av. Tað 
snýr seg um at samla pengar 
til felagsskapin, og í løtuni 
hava tey ikki so stóran áhuga 
fyri grindadrápinum, sigur 
Ólavur Sjúrðaberg.

- Trýst elvir móttrýst, og 
at føroyingar strammaðu 
lógirnar hevur helst for­
skrekt tey eitt sindur, og tað 
kann vera ein partur av frá­
greiðingini, at Sea Shepherd 
ikki hevur verið her í tvey ár, 
sigur hann.

Formaðurin í Grinda­
mannafelagnum upplivir 
javnan, at útlendingar, sum 
síggja grindadráp, siga, at 
drápið var heilt øðrvísi, enn 
tey hildu.

- Tað ger tað ikki verri, at 
ferðafólk uppliva grindadráp 
í Føroyum, tí so síggja tey, 
at samsvar er ikki millum 
veruleikan, og tað, sum 
sokallaðir umhvørvisfelags­
skapir fóðra tey við, sigur 
Ólavur Sjúrðaberg.

- Vit uppliva tað eisini sum, at tað er betri friður 
nú, og støðan nú kann ikki samanlíknast við hana, 

tá ið Sea Shepherd var her í Føroyum, sigur Ólavur 
Sjúrðaberg, formaður í Grindamannafelagnum

Mynd: Álvur Haraldsen

NÚ ER FRIÐUR AT DREPA GRIND

Eiga at halda fleiri grindaskeið
Formaður í Grindmannafelagnum heldur, at ungfólk 
hava fingið størri áhuga fyri grindadrápi
Hóast nógvan ágang frá 
Sea Shepherd og øðrum 
felagsskapum og ávar­
ingum frá heilsumyndug­
leikum um dálking er 
áhugin fyri grindadrápið 
so stórur sum sjáldan. 
Og alt fleiri ungfólk vilja 
eisini verða við í grinda­
drápinum.

- Tey ungu eru nógv 
meira virkin í grindadrápi 
nú, enn tey hava verið. Tey 

vilja læra allar partar av 
drápinum – bæði rakstur, 
at brúka mønustingaran 
og aðra útgerð og at skera 
upp, sigur Ólavur Sjúrða­
berg, formaður í Grinda­
mannafelagnum.

Krøvini til at luttaka í 
grinddrápinum vórðu herd 
fyri góðum tveimum árum 
síðani, og tá vórðu krøv til 
frálæru í grindadrápi sett. 
Skeið vórðu hildin kring 

landið, og millum 3000 
og 4000 føroyingar tóku 
sonevnda grindaskeiðið, 
har tey lærdu um ymsu 
partarnar av grindadráp­
inum.

- Vit eiga at taka skeiðini 
uppaftur í heyst, tí tað eru 
nógv fólk – bæði yngri og 
eldri – sum kundu hugsað 
sær at fingið skeiðini, sigur 
Ólavur Sjúrðaberg. 

Brandur Mortensen Nolsøe

Roykurin hevur lagt seg, 
og virksemi hómast aftur á 
uppsjóvarvirkinum á Tvør­
oyri. Tað er stóra arbeiðið at 
rudda burtur tað, sum eftir 
var av framleiðsluhøllini 
hjá Varðanum Pelagic, sum 
fórst í ógvusliga eldinum 
tann 9. juni. Gongst sum 
tað skal, verður einki eftir 
av eystara bygninginum 
um tvær til tríggjar vikur, 
tá upprunddingararbeiðið 
væntandi verður liðugt. 

– Arbeiðið er umfatandi, 
tí stál, betong og øska er alt 
so illa farið og liggur saman­
blandað, sigur Mortan Vang, 
stjóri á MTV byggivirki í 
Froðba, sum stendur fyri 
ruddingararbeiðinum.

– Meðan vit gera upp­
ruddingararbeiðið, verður 
burturkastið býtt sundur 
soleiðis, at tað kann end­
urvinnast. Klipta stálið 
senda vit til eina upphøgg­
ingarfyritøku í Danmark. 
Betong og annað tilfar 
verður sent til IRF og síðan 
tyrvt, sigur Mortan Vang.

Frystigoymslan helt
Skaðin frá ógvusliga eld­
inum á framleiðsluhøllina 
var so umfatandi, at henni 
beyðst ikki bøtur. Tó stend­
ur frystigoymslan eftir og 
er at kalla intakt. 

– Frystigoymslan hevur 
sjálvandi fingið nakað av 
skaða av hitanum, men 
goymsluveggurin hevur 
hildið ímóti eldinum, sum 

hann skuldi. Veggurin 
verður helst skiftur, men 
annars stendur væl til, sigur 
Mortan Vang, stjóri á MTV. 

Týsdagin í farnu viku 
varð farið í holt við at rudda 
og klippa stál sundur, og 
stutt eftir byrjaðu mask­
inurnar at taka betongið 
niður. Tá veggirnir eru 
tiknir niður, skal eisini 
betonggólvið brótast upp 
og flytast burt.

MTV nýtir egnar mask­
inur og arbeiðsfólk, men 
hevur eisini fingið eina 
hjálpandi hond til klippiar­
beiðið norðanfjørðs.

Fleiri myndir frá rudd­
ingararbeiðinum á Varðan­
um Pelagic kunnu síggjast 
á in.fo

Ruddingararbeiðið 
á Tvøroyri gongst 
eftir ætlan


